
Жедел респираторлы вирустық 
инфекциялар (ЖРВИ) дегеніміз не?

Жедел респираторлы вирустық 
инфекциялар ауа тамшылы жолмен 
таралатын, вирустар мен 
бактериялардың тыныс алу 
жолдарының (мұрын қуысы, 
жұтқыншақ, көмекей, кеңірдек, 
бронхтар) қабынуын туындататын 
адамның ең көп тараған дерттері. 
ЖРВИ, оның  iшiнде адамдар 
арасында кең тарағаны - Т Ұ М А У, 
олар  əсіресе көктем, күз жəне қыс 
айларының жауын-шашынды 
күндерінде көбірек байқалып, 
маусымдылығымен сипатталады. 
Тұмаудың қауіптілігі – ол адамның 
қан қысымын төмендетумен қатар 
бүйректің, бауырдың қабынуына 
əкеліп соқтырады. Сондай-ақ 
жазылып кеткен өкпе ауруларын 
қайта қоздырады. Сондықтан 
тұмауды асқындырмай дер кезінде 
емдеген абзал. 



Инфекцияның негiзгi таралу 
жолы мен пайда болу себептері 

бар ма?
Халқымызда  «тұмау түбі құрт, тұман түбі жұт» 

деген сөз бар. Тұмауды жеңіл ауру деп қарауға 
болмайды. Оның асқынулары əртүрлі қауіпті 
ауруларға апарып соқтырады (пневмония, 
минингит, гайморит, ринит, отит). Үйде бір адам 
ауырса,  алдын алу шараларын қолданбаған 
жағдайда бəріне жұғады. Тұмау жыл сайын  жер 
жүзі халқының 10-25 пайызын қамтиды, ал ауру 
кең таралғанда  50 пайызға дейін жетеді. ЖРВИ 
мен тұмаудың инфекция көзі – ауру адам. Əсіресе  
алғашқы күндерде аурудың  жұқпалылығы 
жоғары болады. Инфекция ауа-тамшы арқылы 
басым  таралады. Бұл ретте вирустар ауру 
адамнан, сау адамға  ауа арқылы  жөтелген, 
түшкiрген, сөйлеген кезде жұғады. Сондай-ақ 
вирустар бет орамал, сүлгi, киiм арқылы берiлуi 
де ықтимал. ЖРВИ мен тұмаудың пайда болуына 
мына себептер ықпал етедi: суыққа тоңу, құнарлы 
тамақтанбау, күйзелiстер, əртүрлi созылмалы 
аурулар, қан аздық жəне т.б.



Жедел репираторлы вирусты 
инфекциялар мен тұмаудың 

негiзгi белгiлерi қандай?
⚫ ауру  шұғыл басталады;
⚫ жалпы əлсiздiк;
⚫ дене қызуының 39С жəне  одан 

да жоғары көтерiлуi;
⚫ бас жəне  бұлшық еттер 

ауырып,  қалшылдап 
дірілдейді, дене тітіркенеді;

⚫ мұрын қуысы iсiнiп, кiлегейлi 
бөлiндiлер ағып ол 2-3  күннен  
кейiн  күшейiп түшкiре бередi;

⚫ тамақтың ауыруы жəне  
жұтындырмауы, құрғақ жөтел 
болуы мүмкiн;

⚫ көз қызарады;



Науқасқа жəне оны қоршаған адамдарға қарапайым 
күтіну шараларын ескеру қажет:

Респираторлы инфекциялардың таралуының алдын алу 
жолдарына тоқтала кетер болсам:

⚫ сырқаттанғандарды ерте анықтап, оларды 
көпшіліктен оқшаулау;

⚫ ыстықты түсiретiн дəрiлер iшу;
⚫ үйге  дəрiгер шақырту, кеңес алу; 
⚫ жеке бас гигиенасын сақтау;
⚫ маусымдық аурушаңдық жоғарылаған кезде көпшілік 

орындарға баруды шектеу қажет; 
⚫ сырқаттарға күтiм жасағанда медициналық маска 

тағып жүру;
⚫ бөлмелердi жүйелi түрде желдетiп, күнделiктi жиi  

ылғалдап жуып отырған жөн;
⚫ жөтелгенде немесе түшкiргенде мұрынды  бет  

орамалмен, салфеткамен жабу керек;
⚫ бет орамалды жиі ауыстырып отыру;
⚫ сырқаттану кезеңiнде  сұйықтықты, əсiресе лимон, 

бал, таңқурай, итмұрын қайнатпалары  қосылған  
шəйдi, минералды суды көбiрек iшу қажет;

⚫ пияз, сарымсақ, қызыл бұрыш жəне де  С витаминiне 
бай (орамжапырақ, қара қарақат, бүлдiрген, 
апельсин, болгар бұрышы) тағам  өнiмдерiн 
тұтыныңыз;

⚫ əрбiр  2 сағат сайын  мұрын шырышты қабаттарын  
оксалин майымен майлап  отырыңыз;

⚫ Жедел респираторлы вирустық инфекциялардың 
алдын алуда ағзаны жүйелі шынықтырудың үлкен 
маңызы бар. Күнделікті душ қабылдаудың, салқын 
сумен шайынғаннан кейін теріні сүлгімен ысқылап 
сүртудің, ауа ванналарының, таңертеңгілік жəне 
өндірістік гимнастикалардың сауықтыру мəні зор. 
Ағзаны нығайтатын: таза ауа, дене шынықтыру жəне 
спорт, өмір сүрудің тиімді тəртібі, витаминдері мол 
тағамдар аурулардың алдын алуға үлкен септігін 
тигізеді. Шынығуды сəби жастан бастап жəне бүкіл 
өмір бойы жалғастыру қажет.



Халықтық медицина тұмауға қарсы қандай тəсілдерді ұсынады 
екен, солардың бірнешеуіне тоқтала кетсеңіз: 

⚫ ауырып жатқан адамның бас жағына аршылған сарымсақ қою; тұмау 
індеті кезінде аршылған сарымсақ түйірін қалтаға салып жүру; 

⚫ қызуды төмендету үшін бал, таңқурай нəрі, гүл шырыны араластырылған 
терлеткіш сусындарды ішкен дұрыс. 

⚫ тұмау кезінде тек сұйық тамақ ішіп, ащы, тəтті жəне қою заттан бас 
тартқан жөн. 

⚫ тұмаудың алғашқы белгісі байқала бастағаннан-ақ аршылып, тазаланған 
сарымсақ түйірілерін мақтаның ішіне салып езгілеп, майдалап, мақтаға 
шырының шығарып, мақта бөліктерін мұрын саңылауларына салып 
қояды (кезекпен біресе оң саңылауға, біресе сол саңылауға), бірақ та олар 
мұрынмен тыныс алуға кедергі болмауы керек; мақтаға аздап күнбағыс 
немесе зығыр майын тамызуға болады;

⚫ тазаланған (аршылған) сарымсақтың 2-3 түйірін ұсақтап 1:1 етіп балмен 
араластырып жылы сумен ұйықтар алдында 1 ас қасықтан қабылдайды; 

⚫ тікелей бұл аурумен ауыру қауіпі туған кезде (мысалы ауру адаммен 
араласқан кезде) 1 пиязды тазалап ұсақтап турайды, алынған езіндіні екі 
қабат дəкенің үстіне қойып компресс жасайды. Бұл компресті мұрынның 
төменгі жағына 10 минутқа қояды, оны қоймас бұрын дененің терісін 
күнбағыс майымен майлайды;  егер осы процедура үш рет қайталанса 
аурудан сақтануға мүмкіндік береді;

⚫ тұмау профилактикасын ұзақ мерзім бойы жүргізу үшін лимон мен 
сарымсақ тұнбасын пайдаланған тиімді əрі пайдалы, оны жасау үшін, екі 
лимонды  қабығымен (дəндерін тастап) жəне 2 бас сарымсақты майдалап 
турайды, екеуін қоймалжың затқа айналғанша араластырады, оның үстіне 
суыған 1 литр қайнаған су құяды, сонан соң бөлменің қалыпты 
температурасында үш күн қараңғы бөлмеде ұстайды, кейін сүзіп дайын 
сұйықты тоңазытқышқа қояды; оны күніне бір рет таңертеңгілік 1 ас 
қасықпен аш қарынға ішіп отырады;

⚫ салқын тигенде, сонымен қатар итмұрын (шиповник) тұнбасын ішу өте 
пайдалы. Оны дайындау үшін термосқа 2 ас қасық жемісті салады да оның 
үстіне 2 стакан қайнап тұрған су құяды, ертеңіне бұл тұнбаны жарты 
стаканнан күніне 4 рет қабылдау керек:

⚫ пиязды үккіштен өткізіп, жарты литр қайнаған сүтпен араластырып, бетін 
бүркеп қоясыз. 20 минуттай тұндырсаңыз ол дайын болады. Жатар 
алдында ішіп жүрсеңіз тез айығасыз.

1920 1940 1960 1980 2000

XX ғасырдағы тұмау 
пандемиясының тарихы

H1N1
H2N2

H3N2

1918: “Испандық тұмау 
грипп”

40-50 млн. 
өлім

1957: “Азиялық тұмау”

1 млн. аса 
өлім

1968: “Гонконгтық тұмау”

1 млн. аса өлім



Науқасқа жəне оны қоршаған адамдарға 
қандай кеңес берер едіңіз?

Қазақстанда жылына 2 миллионға  
жуық адам ЖРВИ–мен  ауырса, оның 
70 пайызын балалар  құрайды екен. 
Осыған байланысты, балалар 
жазушысы Ермек  Өтетiлеуұлының  
“Тұмау” атты  өлең шумақтарымен 
сұхбатымды аяқтамақпын:

Егер денең  қалтырап, сүйектерiң 
сырқырап,

Бас ауырып, жөтелсең - дəрiгерге 
жедел сен

Көрiнгiн де, күнi-түн, үйде емделiп, 
күтiнгiн.

Бұл – тұмаудың тигенi, жөн оны ерте 
бiлгенiң.

«Өзімізді  жəне балалрымызды тұмау 
мен  жедел  респираторлық - 

вирустық жұқпалы  аурулардан  
қорғайық!» Аман-сау болыңыздар!



Жедел  респираторлық вирустық инфекция, тұмау мен 
пневмококктық инфекцияның алдын алу бағытындағы   

ақпараттық  танымдық   материалдар – 2017 жыл



Жедел  респираторлық вирустық инфекция, тұмау мен 
пневмококктық инфекцияның алдын алу бағытындағы   

ақпараттық  танымдық   материалдар – 2017 жыл



Тыңдағандарыңызға рахмет!!!


